
КОМИ РЕСПУБЛИКАЛӦН ОЛАНПАС

Удждон мынтӧм йылысь Коми Республикаса ӧткымын оланпастэчас актӧ вежсьӧмъяс пыртӧм йылысь

Примитӧма Коми Республикаса
Каналан Сӧветӧн 				2017 вося урасьӧм тӧлысь 16 лунӧ

1 статья. Пыртны «Коми Республикаса канму учреждениеясын уджалысьяслы удждон мынтӧм йылысь» (Коми Республикаса канму власьт органъяслӧн индӧд-тшӧктӧмъяс, 2005, 3 №, 3768 ст.; 2007, 3 №, 4729 ст.;  11 №, 5143 ст.;  2012, 51 №, 1157 ст.) татшӧм вежсьӧмъяс:
1. Оланпас нимсӧ гижны тадзи:
«Коми Республикаса канму учреждениеясын, Коми Республикаса канму ӧтувъя предприятиеясын да Коми Республикаса медицинскӧя быть страхуйтан мутас фондын уджалысьяслы удждон мынтан юкӧнын ӧткымын юалӧм йылысь».
2. 1 статья гижны тадзи: 
[bookmark: __DdeLink__153_1538281285]«1 статья. Коми Республикаса канму учреждениеясын, Коми Республикаса канму ӧтувъя предприятиеясын да Коми Республикаса медицинскӧя быть страхуйтан мутас фондын уджалысьяслы удждон мынтан юкӧнын Коми Республикаса Каналан Сӧветлӧн уджмогъясӧ пырӧ Коми Республикаса оланпасъяс примитӧм да найӧс збыльмӧдӧм бӧрся  видзӧдӧм.
2

Коми Республикаса канму учреждениеясын, Коми Республикаса канму ӧтувъя предприятиеясын да Коми Республикаса медицинскӧя быть страхуйтан мутас фондын уджалысьяслы удждон мынтан юкӧнын Коми Республикаса Веськӧдлан котырлӧн уджмогъясӧ пырӧны: 
1) Коми Республикаса канму учреждениеясын уджалысьяслы удждон мынтан система (сы лыдын удждон мынтан тариф системаяс) урчитӧм; 
2) Коми Республикалӧн канму учреждениеясса, Коми Республикалӧн канму ӧтувъя предприятиеясса да Коми Республикалӧн медицинскӧя быть страхуйтан мутас фондса юрнуӧдысьяслы, найӧс вежысьяслы да юралысь бухгалтеръяслы удждон мынтан условиеяс урчитӧм; 
[bookmark: __DdeLink__112_958822486]3) Коми Республикалӧн канму учреждениеясса, Коми Республикалӧн канму ӧтувъя предприятиеясса да Коми Республикалӧн медицинскӧя быть страхуйтан мутас фондса юрнуӧдысьяслӧн, найӧс вежысьяслӧн, юралысь бухгалтеръяслӧн тӧлысся шӧркодь удждон, кутшӧмӧс лӧсьӧдӧны сьӧмӧн могмӧдан став ӧшмӧс тшӧт весьтӧ да арталӧны календарнӧй во кежлӧ, да татшӧм учреждениеясса, предприятиеясса да фондса  уджалысьяслӧн тӧлысся шӧркодь удждон костын йитӧдлысь (лӧсялана юрнуӧдысьлысь, сійӧс вежысьлысь, юралысь бухгалтерлысь удждонсӧ тӧд вылӧ босьттӧг) медпозяна тшупӧд ыджда урчитӧм; 
4) Коми Республикаса канму учреждениеяслысь, Коми Республикаса канму ӧтувъя предприятиеяслысь лыддьӧгъяс вынсьӧдӧм, кӧні юрнуӧдысьяслы, найӧс вежысьяслы, юралысь бухгалтеръяслы удждон мынтан условиеяссӧ позьӧ урчитны тӧлысся шӧркодь удждон ыдждакӧд йитчӧм медпозяна тшупӧд тӧд вылӧ босьттӧг, кутшӧмӧс индӧма тайӧ юкӧнлӧн 3 пунктын; 
5) Коми Республикалӧн канму учреждениеясса, Коми Республикалӧн канму ӧтувъя предприятиеясса да Коми Республикалӧн медицинскӧя быть страхуйтан мутас фондса юрнуӧдысьяслысь, найӧс вежысьяслысь да юралысь бухгалтеръяслысь календарнӧй воысь арталӧм тӧлысся шӧркодь удждон йылысь юӧр «Ӧтуввез» юӧртан да телекоммуникационнӧй везйын йӧзӧдан да индӧм йӧзӧн тайӧ юӧрсӧ сетан пӧрадок урчитӧм.».
3. 3 статья киритны.
4. 4 статьяса мӧд юкӧн гижны тадзи: 
«Юрнуӧдысьяс да специалистъяс категория дорӧ йитчӧмсӧ урчитігӧн вӧдитчӧны юрнуӧдысь, специалист да служащӧй чинъяслӧн ӧтувъя квалификационнӧй справочникӧн.».

2 статья. Пыртны «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпаслӧн 15 статьяӧ (Коми Республикаса канму власьт органъяслӧн индӧд-тшӧктӧмъяс, 2001, 3 №, 1575 ст.; 2002, 2 №, 1882 ст.; 2003, 4 №, 2469 ст.; 2004, 4 №, 3089 ст.; 9 №, 3445 ст.; 2006, 9 №, 4556 ст.; 2007, 6 №, 4836 ст.; 12 №, 5340 ст.; 2008, 9 №, 401 ст.; 2009, 33 №, 618 ст.; 2010, 44 №, 1025 ст.; 2011, 50 №, 1475 ст.; 2012, 12 №, 282 ст.; 2013, 11 №, 223 ст.; 41 №, 793 ст.; 2014, 17 №, 312 ст.; 33 №, 665 ст.; 2016, 4 №, 43 ст.; 10 №, 108 ст.) татшӧм вежсьӧм:
содтыны татшӧм сюрӧса 41 юкӧн:
«41. Овмӧс котыръяслӧн, кутшӧмъяслӧн уставнӧй капиталын акцияяслӧн (пайяслӧн) ветымынысь унджык прӧчентыс пырӧ Коми Республикаса канму эмбурӧ, олӧмӧ пӧртысь коллегиальнӧй органъяслӧн юрнуӧдысьяслы, найӧс вежысьяслы, юралысь бухгалтеръяслы да уджалан сёрнитчӧм кырымалысь членъяслы удждон мынтан условиеяссӧ урчитӧны уджалан сёрнитчӧмъясӧн федеральнӧй оланпасъяс серти да Россия Федерацияса мукӧд нормативнӧй инӧда акт серти, лӧсялана овмӧс котырлӧн учредительнӧй документъяс серти.».

3 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын. 
Федеральнӧй оланпаслысь нормаяс тӧд вылын кутӧмӧн Коми Республикалӧн канму учреждениеясса, Коми Республикалӧн канму ӧтувъя предприятиеясса да Коми Республикалӧн медицинскӧя быть страхуйтан мутас фондса юрнуӧдысьяслӧн, найӧс вежысьяслӧн, юралысь бухгалтеръяслӧн тӧлысся шӧркодь удждонлӧн татшӧм учреждениеясса, предприятиеясса да фондса уджалысьяслӧн тӧлысся шӧркодь удждонкӧд йитчан медпозяна тшупӧдъясӧн, кутшӧмъясӧс урчитӧма Россия Федерацияса удж кодекслӧн 145 статьяса мӧд юкӧн серти, вӧдитчӧны 2017 вося тӧвшӧр тӧлысь 1 лунсянь.  
Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ. 



Коми Республикаса Юралысь 				 	С.А. Гапликов

